Коми Республикаса Юралысь Владимир Торлопов аддзысьліс Коми Республикаса йöзлысь дзоньвидзалун видзан министр Михаил Мурашкокöд.
Сёрниыс муніс Печораын менингит инфекциякöд йитчöм мераяс олöмö пöртöм йылысь. Кыдзи водзынджык пасйылім, В.Торлопов ачыс видзöдö тайö удж бöрсяыс.

М.Мурашко юöртöм серти, республиканскöй инфекционнöй больничаын öні куйлöны менингокковöй инфекцияöн нёль висьысь. Куимыслöн состояниеыс сьöкыд, öтиöс вуджöдöма общöй палатаö. Бöръя кык суткинас некод эз висьмы. Öні Печораын уджалöны РФ Минздравса, Роспотребнадзорса специалистъяс, врачьяс-эпидемиологъяс, содтöма койка лыд. Нуöдсьö став колана профилактическöй мероприятие. Висьысьяскöд контактируйтöм йöзлы сетöны колана медицина отсöг.

"Ме верма висьтавны, мый став колана мерасö лои вöчöма ас кадö. Ме аттьöала оперативнöй штабö пырысьясöс, кодъяс уджалісны Печораын. Пыр юöртöй менö сэні лоöмтор йылысь. Таысь кындзи, колö сетны профилактика мераяс йылысь, а сідзжö гражданаöс юöрöн могмöдöм йылысь вöзйöмъяс, медым водзö эз су татшöмторйыс. Ме ачым кута видзöдны та бöрся", – кывкöрталіс аддзысьлöмсö В.Торлопов.     
